
Қазіргі қаржылық экономикалық жағдайда әрбір шаруашылық жүргізуші 

субъектінің жасап жатырған қызметі оның нәтижелеріне мүдделі тараптардың 

қызығушылығын кең ауқымда тудырады. Қазіргі экономикалық ахуалда болашақ 

жоспарларды жасау үшін басқарушы персонал өкілдері кәсіпорынның қаржылық жағдайын 

және кәсіпорынның даму бағытымен толық таныс болып, оларды бағалап отыру керек.  

Кәсіпорынның қаржылық тұрақтылығы оның бәскекеге қабілеттілігімен, сату 

деңгейімен және экономикалық потенциялы секілді критерийлермен анықталады. Сол 

арқылы қаржылық шаруашылық қызметтің барлық қатысушылары мүддесінің тиімді 

жүзеге асырылуына кепіл бола алады. 

Кез-келген кәсіпорынның ең негізгі мақсаты-өнімді сатудан пайда алу болып 

табылады. Алынған кіріс өнімді өндіруге кеткен шығыстан неғұрлым көп болса, соғұрлым 

ұйымның экономикалық жағдайы барынша тиімді болары айдан анық. Өнімді сатудан 

түскен кіріс ұйымның негізгі кіріс көзі болғандықтан, оның негізгі дереккөзі болып 

бухгалтерлік есеп, оның ішінде сатылған өнімнің анализі танылады. [1] 

Өнімді өткізу-кәсіпорынның қаражат айналымының соңғы кезеңі болып табылады. 

Және осы кезеңде алынған қаражат немесе түсімнен сатып алынған шикізат пен 

материалдар, қызметкерлердің еңбекақысы және өзге де төлемдер жасауға, оынң ішінде 

салықтар бойынша мемлекеттік бюджетпен, несиелер бойынша банктермен, бюджеттен 

тыс қорлармен есеп айырысуға мүмкіншілік береді. Өнімдерді,қызметтерді өткізу немесе 

сату тек қана өндіріске кеткен шығындарды өтеуді ғана емес, сонымен қатар одан пайда 

алып өндіріс көлемін ұлғайтуға, негізгі құралдарды модернизациялауға және өндіретін өнім 

көлемін арттыруға кепіл болуы тиіс.Сондықтан кәсіпорынның өз өнімінің өткізуіне талдау 

жүргізу өнімді өткізу көлемін арттырудың тиімді жолдарын табуға зор септігін тигізеді. 

Өнімді,қызметтерді өткізу немесе сату өндіруші мен сатып алушы арасындағы 

байланыстырушы элемент болып саналады. Өткізу көлемі мен өндіріс көлемі өнімге деген 

сұранысқа байланысты. Өзінің экономикалық мәні бойынша өткізу көлемі ұйым 

жұмысының соңғы қаржылық нәтижесін, нарық қажеттіліктерін қанағаттандыруға қатысу 

дәрежесін және тұтынушылар алдындағы міндеттемелерді орындауды сипаттайды. 

Жоспардағы сату көлемін жеткізуге арналған тауарлардың өзіндік құны ретінде анықтауға 

болады. 

Өндірілген өнімді жай сатудан бөлек,сол сатылымға анализ жасау сауда 

саласындағы ең қажетті,әрі ең маңызды мәселелердің бірі. Яғни, ұйымда өнімнің қанша түрі 

өндіріледі, және ол өнімдердің нақты қай түрі тұрақты табыс әкелуде немесе қай түрі 

ұйымды шығынға батыруда, міне осы сынды проблемаларды шешуде осы өнімді өткізу 

бойынша талдау жұмыстары жүргізіледі. [2.,с-194] 

Өнімді өндіру мен өткізу көлеміне талдау жүргізу жалпы және тауарлық өнімнің 

динамикасын зерттеуден, олардың өсу индекстерін зерттеу арқылы жасалынады. Бұл 

процесте нақты шамалар мен жоспалы шамалар немесе ағымдағы кезең мәліметтері мен 

өткен кезең мәліметтері салыстырылып, тік және көлденең талдау түрлері жүргізіледі. 

Өнімді өткізуді талдаудың мақсаттарына тұтынушылардың сегменттелуі, сапалы 

ақпарат алу, өнімді өткізудегі маркетингтік шешімдер қабылдау, ұйым қызметін бағалау 

және олардың мықты, осал тұстарын анықтау, сату көлемі туралы нақты әрі толық деректер 

алу және сату көлемін басқару сонымен қатар кәсіпорынның мүмкіншіліктерін анықтау 

жатады. Ұйымның өнімдерді немесе қызметтерді өткізудің анализі мүмкіндігінше жиі 

жасалуы тиіс: ай сайын, квартал сайын, жарты жыл сайын, жыл сайын. [5] 

 

Кесте 1 - Өнімді немесе көрсетілген қызметті өткізу көлеміне әсер ететін факторлар. 

Өнімді өткізуге әсер ететін факторлар 

Нарықтық Өндірістік 

1)Тұтынушылардың төлем қабілеттілігі 

2)Жеткізілетін шикізаттар мен материалдардың 

бағасының өзгеруі 

3)Нарықтың экономикалық жағдайы 

4) Қоршаған ортадағы факторлар 

1) Өндіріс технологиясы 

2) Ұйымның өндірістік бағдарламасының өзгеруі 

3) Өндіріс факторларын қолдану деңгейі мен 

тиімділігі 

Ескерту: Автормен өңделген 

Талдаудың бұл бағыттағы объектілеріне келесілер жатады: 

-өнімнің өндірілу және өткізілу көлемі 

-өнімнің құрамы мен ассортименті 

-өнім сапасы 

Өнімді немесе көрсетілген қызметті өткізу көлемі ұйымның өндірістік қызметінің 

нәтижесі болып табылады. Сондықтан да өнімді өткізуден түскен табысты талдау 

кәсіпорын үшін де, оның құрылымдық бөлімшелері үшін де және өнім түрлері үшін де 

жүзеге асырылуы тиіс.Өнімдерді немесе көрсетілген қызметтерді өткізуден түсетін кіріске 

әсер ететін факторларға сатылатын өнім бірлігінің бағасы, өнім көлемі және оның 

құрамын жатқызуға болады. 

 

Кесте 2 - Өндірілген өнімдерді немесе көрсетілген қызметтерді өткізуді талдауда 

қолданылатын әдістер. 
Өнімді өткізуде қолданылатын әдістер 

Концентрациондық әдіс Құрылымдық әдіс(сату динамикасын талдау) 

Бұл әдіс барысында өткізілетін өнім немесе қызмет 

түрлері таңдалған критерийлер бойынша бөлінеді 

Сату динамикасын талдау өткен кезеңдердің 

жоспары мен көрсеткіштеріне сәйкес мәндердің 

барлық ауытқуларын көрсетеді. 

Ескерту:Автормен өңделген 

 

Кәсіпорынның өз өнімдерін сату көлемін талдаудың негізгі міндеттеріне: 

1) ақша ағындарын талдау; 

2) кәсіпорынның қаржылық тұрақтылығын бағалау; 

3) кәсіпорынның төлем қабілеттілігін бағалау; 

4) кәсіпорынның айналым қаражатын пайдалану тиімділігі 

Дұрыс емес жасалған немесе мүлдем жасалмаған талдау нәтижесі ұйымға айтарлықтай зиян 

тигізетіндігін айтып өттік. Осыдан кәсіпорында шығындардың артуы да орын алуы мүмкін. 

Кәсіпорында өндіріс шығындарының көбеюі және өнімді сату көлемінің кемуі мәселесін 

шешу үшін өнімнің өзіндік құнына және сату көлемін төмендетуге әсер ететін барлық 

себеп-салдарды қарастырып, соған сәйкес шешімдер қабылдануы керек. Оларға: 

1) Шикізат пен материалдарды, яғни материалдық ресурстарды неғұрлым ұтымды әрі 

үнемді пайдалану; 

2) Шығындарды барынша азайтуға мүмкіндік беретін өндіріс көлеміне тікелей байланысты 

кәсіпорынның оңтайлы көлемін анықтау; 

3) Негізгі қорларды оңтайлы пайдалану бойынша шараларды қабылдау. Мысалы: артық 

негізгі құралдарды сату немесе жалға беру, негізгі құралдарға техникалық қызмет көрсету 

және т.с.с; 

4) Жұмыс күшін тиімді пайдалану бойынша шараларды қабылдау. Яғни жұмысшылардың 

біліктілігін көтеру, оңтайлы жұмыскерлер санын анықтау, еңбекақы есептеу және төлеу 

әдістерін жетілдіру және т.с.с; 

5) Кәсіпорынды басқаруды жетілдіру 

Өнімнің өзіндік құнын төмендету үшін еңбек өнімділігін және өндіріс көлемін арттыру 

қажет, сонымен қатар оған тұтыну нормасының өзгеруі де әсер етуі мүмкін. Ал бұл өз 

кезегінде ұйымда пайданың артуына алып келеді.Әрбір өндіріс саласының маңызды міндеті 

өз шығынын барынша азайтып көбірек пайда алу болып табылады. Сол себепті де ұйым өз 

қаражатын мүмкіндігінше тиімді пайдалануы керек. Себебі ұйым қаражатын үнемдеудің 

басты бөлігі осы өнімді өткізуден түскен түсімге байланысты. 

Өнімнің өзіндік құнын сол өнімді өндіруге кеткен шығындар арқылы анықтайды. 

Қазіргі нарықтық экономика заманында осы өнімді сатудан түскен кіріс кәсіпорындағы ең 

маңызды көрсеткіштердің біріне айналып отыр. Осы арқылы тұтынушылар тарапынан 

сұраныс көлемін анықтап, соған сәйкес өнімдер немесе қызмет түрін дамытып отырады. 

Сол себепті де өңдірілген өнімді нарыққа шығару мүмкіндігін үнемі зерделеп отыру қажет 

деп танылады. [4.,-с-331] 

Өнімді өндіру және өткізу көлемін талдаудың соңғы кезеңдерінде сол өнімнің өсу 

резервтері анықталады. Ол үшін өндіріс шығындарының құрылымы зерттеледі, оның 

көмегімен өндірістің материалды, энергияны, капиталды немесе еңбек шығындарының 

қайсысын көп қажет ететіндігін анықтауға мүмкіндік туады. Тиісті ресурстарды 

пайдаланудағы тиімділік өндіріс көлемңн және кәсіпорынның рентабельділігін арттыру 

үшін өте маңызды болып табылады. 

Қорытындылай келе, сату деректерін жүйелі түрде талдау тұтынушы сатып алатын  

өнімдер туралы нақты әрі толық түсінік бере отырып, оларды түсінуге көмек береді. 

Осылайша,өндірілген өнімді өткізу немес сатуды талдау сол өнімнің сату көлемінің 

төмендеуі немесе өсуінің негізгі себептерін ашуға, түсінуге септігін тигізеді. Сонымен 

қатар, бұндай анализ түрін жасау өнімнің перспективасын анықтауға, және де өнімді өткізу 

темпін ілгерілету үшін қай өнім түріне көбірек мән беру керектігін анықтау үшін аса қажетті 

болып табылады. Сондықтан мұндай талдау өткізілетін өнімге қатысты басқару 

шешімдерін қабылдағанда зор ықпалын тигізеді. 

